
Sankatahara Chaturthi Puja

సఙ్కటహరచతుర్థీపూజా

సఙ్కల్పః -శుక్లామ్బర  +మాసే కృష్ణచతుర్థ్యాం   శుభతిథౌ శ్రీమహాగణపతి  ప్రీత్యర్థం 
సఙ్కట (ష్ట )హరచతుర్థీ పూజాం యథాశక్తి కరిష్యే । (కలశపూజాదికం సిద్ధివినాయక
పూజావత్ ।)
ధ్యానం -ఏకదన్తం మహాకాయం తప్తకాఞ్చనసన్నిభమ్ ।
లమ్బోదరం విశాలాక్షం వన్దేఽహం  గణనాయకమ్ ॥
ఆఖుపృష్ఠసమాసీనం  చామరైర్వీజితం  గణైః  ।
శేషయజ్ఞోపవీతం  చ చిన్తయామి గజాననమ్ ॥
ఆవాహనం -ఆగచ్ఛ దేవ దేవేశ సఙ్కటం మే నివారయ ।
యావత్పూజా సమాప్యేత తావత్త్వం సన్నిధౌ భవ ॥
ఆసనం -గణాధీశ నమస్తేఽస్తు సర్వసిద్ధిప్రదాయక   ।
ఆసనం గృహ్యతాం దేవ సఙ్కటం మే నివారయ ॥
పాద్యం - ఉమాపుత్ర నమస్తేఽస్తు నమస్తే మోదకప్రియ  ।
పాద్యం గృహాణ దేవేశ సఙ్కటం మే నివారయ ॥
అర్ఘ్యం  -లమ్బోదర నమస్తేఽస్తు రత్నయుక్తం ఫలాన్వితమ్ ।
అర్ఘ్యం  గృహాణ దేవేశ సఙ్కటం మే నివారయ ॥
ఆచమనీయం -గఙ్గాదిసర్వతీర్థేభ్యః   ఆహృతం జలముత్తమమ్ ।
గృహాణాచమనీయార్థం  సఙ్కటం మే నివారయ ॥
స్నానం -పయోదధియుతం చైవ  శర్కరామధుసంయుతమ్ ।
పఞ్చామృతం గృహాణేదం సఙ్కటం మే నివారయ ॥
కబేరజాసిన్ధుగఙ్గాకృష్ణాగోదోద్భవైర్జలైః       ।
స్నాపితోఽసి మయా భక్త్యా సఙ్కటం మే నివారయ ॥
వస్త్రం  -ఇభవక్త్ర నమస్తుభ్యం గృహాణ పరమేశ్వర ।
వస్త్రయుగ్మం  గణాధ్యక్ష సఙ్కటం మే నివారయ ॥

ఉపవీతం -వినాయక నమస్తుభ్యం నమః పరశుధారిణే ।
ఉపవీతం గృహాణేదం సఙ్కటం మే నివారయ ॥
గన్ధాః  -ఈశపుత్ర నమస్తుభ్యం నమోమూషికవాహన ।
చన్దనం  గృహ్యతాం దేవ సఙ్కటం మే నివారయ ॥
అక్షతాః -ఘృతకుఙ్కుమ సంయుక్తాః తణ్డులాః  సుమనోహరాః ।
అక్షతాస్తే నమస్తుభ్యం సఙ్కటం మే నివారయ ॥
పుష్పాణి -చమ్పకం మల్లికాం  దూర్వాః పుష్పజాతీరనేకశః ।
గృహాణ త్వం గణాధ్యక్ష సఙ్కటం మే నివారయ ॥
ఓం ......... నమః ।
సుముఖాయ ।
ఏకదన్తాయ ।
కపిలాయ ।
గజకర్ణకాయ  ।
లమ్బోదరాయ ।
వికటాయ ।
విఘ్నరాజాయ ।
వినాయకాయ ।
ధూమకేతవే ।
గణాధ్యక్షాయ ।
ఫాలచన్ద్రాయ  ।
గజాననాయ ।
వక్రతుణ్డాయ   ।
శూర్పకర్ణాయ  ।
హేరమ్బాయ ।
స్కన్దపూర్వజాయ  ।
(దూర్వాయుగ్మైః  అర్చనాం కుర్యాత్)
(ఓం ........ నమః)
గణాధిపాయ
ఉమాపుత్రాయ
అఘనాశనాయ

ఏకదన్తాయ
ఇభవక్త్రాయ
మూషికవాహనాయ
వినాయకాయ
ఈశపుత్రాయ
సర్వసిద్ధిపదాయ
లమ్బోదరాయ
వక్రతుణ్డాయ 
మోదకప్రియాయ
విఘ్నవిధ్వంసకర్త్రే
విశ్వవన్ద్యాయ
అమరేశాయ
గజకర్ణకాయ
నాగయజ్ఞోపవీతినే
ఫాలచన్ద్రాయ
పరశుధారిణే
విఘ్నాధిపాయ
విద్యాప్రదాయ  (౨౧)

ధూపః -లమ్బోదర మహాకాయధూమ్రకేతో  సువాసితమ్ ।
ధూపం గృహాణ దేవేశ సఙ్కటం మే నివారయ ॥
దీపం -విఘ్నాన్ధకారసంహారకారక  త్రిదశాధిప  ।
దీపం గృహాణ దేవేశ సఙ్కటం మే నివారయ ॥
నైవేద్యం  -మోదకాపూపలడ్డుకపాయసం  శర్కరాన్వితమ్ ।
పక్వాన్నం సఘృతం దేవ నైవేద్యం  ప్రతిగృహ్యతామ్  ॥
ఫలాని -నారికేలఫలం ద్రాక్షా  రసాలం దాడిమం శుభమ్ ।
ఫలం గృహాణ దేవేశ సఙ్కటం మే నివారయ ॥
తామ్బూలం -క్రముకైలాలవఙ్గాని    నాగవల్లీదలాని  చ ।
తామ్బూలం గృహ్యతాం దేవ సఙ్కటం మే నివారయ ॥
నీరాజనం -కర్పూరానలసంయుక్తం అశేషాఘౌఘనాశనమ్ ।
నీరాజనం గృహాణేశ సఙ్కటాన్మాం విమోచయ ॥

పుష్పాఞ్జలిః  -చమ్పకాశోకవకుల పారిజాత భవైః  సుమైః  ।
పుష్పాఞ్జలిం  గృహాణేమం సఙ్కటాన్మాం విమోచయ ॥
స్తుతిః-త్వమేవ విశ్వం సృజసీభవక్త్ర త్వమేవ విశ్వం పరిపాసి దేవ ।
త్వమేవ విశ్వం హరసేఽఖిలేశ త్వమేవ విశ్వాత్మక ఆవిభాసి ॥౨౬౨
నమామి దేవం గణనాథమీశం విఘ్నేశ్వరం విఘ్నవినాశదక్షమ్ ।
భక్తార్తిహం  భక్తవిమోక్షదక్షం విద్యాప్రదం  వేదనిదానమాద్యమ్ ॥
యే త్వామసమ్పూజ్య గణేశ నూనం వాఞ్ఛన్తిమూఢాః విహితార్థసిద్ధిమ్   ।
త ఏవ నష్టా నియతం హి లోకే జ్ఞాతో  మయా తే సకలః ప్రభావః  ॥
ఔం నమో హేరమ్బ మదమోదిత మమ సఙ్కటం నివారయ స్వాహా ఇతి ౨౧ వారం
జప్త్వా
పునః దూర్వయా ఏకవింశతినామభిః అర్చేత్ ।
అర్ఘ్యం  -తిథీనాముత్తమే దేవి గణేశప్రియవల్లభే   ।
సఙ్కటం హర మే దేవి గృహాణార్ఘ్యం  నమోఽస్తు తే ॥
చతుర్థీ తిథిదేవతాయై ఇదమర్ఘ్యమ్  । (సప్తవారం)
లమ్బోదర నమస్తుభ్యం సతతం మోదకప్రియ  ।
సఙ్కటం హర మే దేవ గృహాణార్ఘ్యం  నమోఽస్తు తే ॥
సఙ్కటహర విఘ్నేశాయ నమః ఇదమర్ఘ్యమ్  । (సప్తవారం)
క్షీరోదార్ణవసమ్భూత  అత్రిగోత్రసముద్భవ   ।
గృహాణార్ఘ్యం  మయా దత్తం రోహిణీసహితః శశిన్ ॥
చన్ద్రాయ  నమః ఇదమర్ఘ్యమ్  । (సప్తవారమర్ఘ్యం  దద్యాత్ ।)
సమర్పణం ఇదం సఙ్కటహరచతుర్థీపూజాత్మకం  కర్మ మహాగణపత్యర్పణమస్తు ॥
ఇతి సఙ్కటహరచతుర్థీపూజా  సమ్పూర్ణా ।
Proofread by Narendran Madathil

Please send corrections to sanskrit@cheerful.com

